
ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმის დამტკიცების შესახებ
დამტკიცდეს თანდართული „ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმა“.

პრემიერ-მინისტრი                                                         გიორგი კვირიკაშვილი

განმარტებითი ბარათი
„ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმის დამტკიცების შესახებ“ საქართველოს მთავრობის განკარგულების პროექტთან დაკავშირებით
ინფორმაცია საქართველოს მთავრობის განკარგულების პროექტის შესახებ
წარმოდგენილი პროექტის მომზადება განპირობებულია შემდეგი გარემოებებით:

,,საქართველოსა და ევროკავშირს შორის ასოცირების შესახებ შეთანხმების, რომელიც მოიცავს ღრმა და ყოვლისმომცველი თავისუფალი სავაჭრო სივრცის შესახებ შეთანხმებას, ეფექტიანი განხორციელების მიზნით გასატარებელ ღონისძიებათა შესახებ“ საქართველოს მთავრობის 2014 წლის 7 თებერვლის N186 განკარგულების შესაბამისად, ევროპულ და ევროატლანტიკურ სტრუქტურებში ინტეგრაციის საკითხებში საქართველოს სახელმწიფო მინისტრის აპარატი ახორციელებდა ასოცირების შეთანხმების   განხორციელების   კოორდინაციას   და   მონიტორინგის.   ამასთანავე,   უზრუნველყოფდა „ერთის  მხრივ,  ევროკავშირს  და  ევროპის  ატომური  ენერგიის  გაერთიანებას  და  მათ  წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების ყოველწლიური სამოქმედო გეგმის მომზადებას, შესაბამისი სამინისტროების პრიორიტეტების გათვალისწინებით და მათთან მჭიდრო თანამშრომლობით. „საქართველოს მთავრობაში სახელმწიფო მინისტრის თანამდებობების შემოღების შესახებ“ საქართველოს მთავრობის 2013 წლის 29 ნოემბრის N310 დადგენილებაში ცვლილების შეტანისა და თანმდევ ღონისძიებათა განხორციელების თაობაზე“ საქართველოს მთავრობის 2017 წლის 15 დეკემბრის N548 დადგენილების მე-2 მუხლის თანახმად, ევროპულ და ევროატლანტიკურ სტრუქტურებში ინტეგრაციის საკითხებში საქართველოს სახელმწიფო მინისტრის/სამინისტროს აპარატის ფუნქციები გადაეცა საქართველოს საგარეო საქმეთა სამინისტროს და ეს უკანასკნელი განისაზღვრა მის უფლებამონაცვლედ. შესაბამისად, საქართველოს საგარეო საქმეთა სამინისტრომ, შესაბამისი უწყებების მიერ მოწოდებული მასალების საფუძველზე შეიმუშავა „ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმა“, რომელიც მოიცავს ღრმა და ყოვლისმომცველი თავისუფალი სავაჭრო სივრცის შესახებ კომპონენტს. აღნიშნული გეგმის შემუშავებისას, ასევე გათვალისწინებულ იქნა საქართველოს პარლამენტისა და ცალკეული არასამთავრობო ორგანიზაციების შენიშვნები.

მიმდინარე წლის 8 მაისს, საქართველოს ევროკავშირში ინტეგრაციის სამთავრობო კომისიამ მოიწონა „ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ, საქართველოს შორის ასოცირების შესახებ შეთანხმებისა და საქართველოსა და ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმა“ და მიიღო გადაწყვეტილება აღნიშნული გეგმის საქართველოს მთავრობისთვის წარდგენის შესახებ.

ყოველივე ზემოაღნიშნულისა და იმის გათვალისწინებით, რომ საქართველოს საგარეო საქმეთა სამინისტრო ასრულებს საქართველოს ევროკავშირში ინტეგრაციის სამთავრობო კომისიის სამდივნოს ფუნქციას, მომზადდა წარმოდგენილი განკარგულების პროექტი, რომლითაც მტკიცდება „ერთის მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებსა და მეორეს მხრივ,  საქართველოს  შორის  ასოცირების  შესახებ  შეთანხმებისა  და  საქართველოსა  და  ევროკავშირს შორის ასოცირების დღის წესრიგის განხორციელების 2018 წლის ეროვნული სამოქმედო გეგმა“.

განკარგულების პროექტის მიღებით გამოწვეული საფინანსო-ეკონომიკური შედეგების გაანგარიშება
განკარგულების პროექტის მიღება არ ითვალისწინებს სახელმწიფოს მიერ ახალი ფინანსური ვალდებულებების აღებას.

განკარგულების პროექტის მოსალოდნელი შედეგები
განკარგულების პროექტის მოსალოდნელი შედეგია ასოცირების შესახებ შეთანხმებითა და მისი ღრმა და ყოვლისმომცველი თავისუფალი ვაჭრობის სივრცის კომპონენტით ნაკისრი ვალდებულებების ეფექტიანი განხორციელება.

განკარგულების პროექტის განხორციელების ვადა
განკარგულების  პროექტით  დასამტკიცებელი  სამოქმედო  გეგმის  განხორციელების  ვადა  არის 2018  წელი.

განკარგულების პროექტის ავტორი და წარმდგენი
განკარგულების პროექტის ავტორი და წარმდგენია საქართველოს საგარეო საქმეთა სამინისტრო.

